
GOUVÈNÈ CUOMO PREZANTE $250,000 NAN FINANSMAN POU KOMISYON KORIDÓ BUFFALO 

MICHIGAN STREET ERITAJ AFRIKEN AMERIKEN  

 

Koridò a pral sèvi tankou yon tiraj pou tour nan onore istwa rich rejyon an 

 

Gouvènè Andrew M. Cuomo jodia te prezante yon prim finansman $250,000 pou Komisyon Buffalo 

Michigan Street Eritaj Afriken Ameriken. Koridò a se yon katye nan Buffalo ki rekonèt nasyonalman ak 

entènasyonalman, li sèvi kòm yon pwen fokal pou rezidan ak vizitè yo kap aprann osijè istwa rich ak 

divès Buffalo. Efò yo pral ogmante kapasite koridò a pou l sèvi kòm yon pwen santral pou touris. 

 

“Jodia nou nan yon etap pi pre pou fè Koridò Michigan Street Eritaj Afriken Ameriken yon destinasyon 

pou rezidan yo, etidyan ak touris pou eksplore plis nan istwa fyète Buffalo” te deklare Gouvènè Cuomo. 

“Koridò sa onore kilti Afriken Ameriken rich vil la, e nan atire vizitè nan zòn lan li pral egalman ede kreye 

travay ak nouvo opòtinite pou rezidan yo nan vil la. Mwen fyè paske eta te kapab jwe yon wòl; nan rann 

pwojè sa a posib, e map rete tann pou m wè l atire nouvo enterè nan pase rich Buffalo pou ane kap vini 

yo.”  

 

Gouvènè Adjwen Robert J. Duffy te deklare, “Pandan nap avanse epi envesti nan avni briyan Buffalo, li 

reyèlman enpòtan pou onore istwa rich li. Grasa lidèchip Gouvènè Cuomo, Koridò Michigan Street Eritaj 

Afriken Ameriken pral sèvi kòm yon destinasyon, stimile ekonomi lokal la epi kreye opòtinite travay. 

Map rete tann kontribisyon koridò a nan kominote lokal la, e wòl li nan rekonèt enfliyans Afriken 

Ameriken nan fòme pase, prezan ak avni lwès New York.” 

 

Yo te otorize finansman an nan mwa septanm ki sot pse a atravè Fon Devlopman Ekonomik Lwès New 

York, sa ki te souskri pa inisyativ New York Power Authority’s (NYPA) power proceeds. Salè nèt nan 

lavant enèji ki pa itilize nan pwojè NYPA Niagara sipòte fon an. 

 

Koridò a gen ladan Michigan Street Baptist Church, The Rev. Jesse E. Nash House Museum, The Colored 

Musicians Club Museum, ak The Langston Hughes Institute. Tèm ki genyen nan tour istorik yo soti tou 

dwat nan peryòd abolisyonis pou rive jodia nan peryòd Buffalo Billion.  

Koridò a kòmanse nan East Ferry Street ak Masten Avenue e li kontinye nan pati sid Woodlawn Avenue, 

apresa nan Michigan Avenue, e li fini nan Swan Street, avèk plizyè branch sou wout la. Sa enkli Pine, 

Sycamore, Elm, William, Hickory ak divizyon sid lari yo. 

 

Manm Asanble Crystal Peoples-Stokes te deklare, “Antanke yon rezidan ki abite lontan nan Buffalo, li 

agreyab pou wè Koridò Michigan Street ap deplase nan bon direksyon an. Gouvènè Cuomo ansanm avèk 

mwen te idantifye touris kòm yon strateji kle pou kwasans ekonomik. Plas sa yo ki mete aksan sou istwa 

Afriken Ameriken pral atire vizitè yo ki soti byen lwen pou fè eksperyans mouvman abolisyonis, 

kòmansman mouvman dwa sivil Niagara ak art kiltirèl. Mwen aplodi NYPA paske li te ede pou sipòte 

prezèvasyon ak apresyasyon de yon pati enpòtan nan pase Buffalo.”  

 

Senatè Tim Kennedy te deklare, “Prezèvasyon istwa nou se yon envestisman nan avni Buffalo, kòm nap 

travay pou atire plis vizitè ak favorize kwasans nan ekonomi touris nou an. Koridò Michigan Street eritaj 

Afriken Ameriken bay kominote nou an opòtinite inik pou atire touris nan zòn nou an ki pral 

eksperimante yon sans reyèl nan mouvman abolisyonis ak istwa dwa sivil. Koridò Michigan Street pral 

ranfòse vil nou an ak pi byen konekte distri santral biznis nou, kanpis Medikal Buffalo Niagara, relans zòn 

bò lanmè nou an ak renesans anba lavil. Sa a pral ede kreye nouvo djòb ak opòtinite pou Buffalo ak lwès 

New York.”  

 

Majistra Buffalo Byron Brown te deklare, “Touris se youn nan gwo motè pou ekonomi Buffalo e mwen 

konplimante Manm asanble Eta New York Crystal Peoples Stokes pou efò lidèchip li nan revitalize Koridò 

Michigan Sreet Eritaj Afriken Ameriken tankou yon plas pou onore eritaj rich nou an, stimile touris ak 

pote opòtinite travay adisyonèl a vil nou an. Akoz de enpòtans zòn sa a a kominote nou an, mwen te 

angaje $100,000 nan bidjè ane sa a, kòm yon pati 4 ane envestisman $400,000.” 

 

Gil C. Quiniones, NYPA prezidan ak ofisye egzekitif anchèf, te deklare, “Koridò Michigan Street se youn 

nan zòn kiltirèl de valè nan Buffalo e li ofri atraksyon istorik pou Nouyòkè ak pou touris nan pati lwès yo 

ka pwofite. Grasa yon sibvansyon idwo-elektrik pwodui ki te anonse ane pase, Power Authority fyè pou li 

sipòte revitalizasyon atraksyon sa yo, sa ki onore eritaj rich kontribisyon Afriken Ameriken a Buffalo ak 

nasyon nou an.”  

 

Komisyon power proceeds gen ladann manm ki annaprè yo, ki nome pa Gouvènè Cuomo: Prezidan 

Anthony Colucci III, avoka kap administre kabinè avoka Colucci & Gallaher, nan Buffalo; Deanna Alterio 

Brennan, prezidan Chanm Komès Niagara USA; Brenda Williams McDuffie, prezidan Lig Iben Buffalo; 

Dennis W. Elsenbeck, egzekitif rejyonal, Rezo Nasyonal Divizyon Lwès; ak Henry F. Wojtaszek, yon avoka 

avèk kabinè Harris Beach, nan Buffalo. 

